Општи услови на програмата „Донеси пријател“ на
Финансиско друштво М КЕШ Македонија ДООЕЛ СКОПЈЕ

I. Општи одредби

1. Организатор на програмата „Донеси пријател“ е Финансиско друштво М КЕШ МАКЕДОНИЈА Дооел Скопје со регистрирано седиште на ул. Пајак бр. 9, 1000 Скопје, Република Северна Македонија, со ЕМБС 6992960, регистрирано во Трговскиот регистар и регистарот на други правни лица кој се води во рамки на Централниот регистар на Република Северна Македонија, со електронска адреса: office@mcash.mk, телефон: 00 389 2 51 15 000 („М КЕШ“).

2. М КЕШ е запишан како финансиско друштво во Регистарот на финансиските друштва кој се води од страна на Министерство за финансии на Република Северна Македонија согласно Решение бр. 12 – 27558/4 од 30.10.2014 година за вршење на дејност за одобрување на потрошувачки кредити.

II. Дефиниции

Во текстот на овие општи услови, наведените изрази ќе го имаат следното значење:

· Активен кредит, значи кредит кој не е отплатен согласно амортизациониот план или согласно условите за предвремена отплата;
· Апликација, значи поднесено барање за кредит поднесено од Препорачаното лице;
· Веб страна, значи официјалната веб страна на М КЕШ: http://www.mcash.mk;
· Домаќинство, значи истата адреса во истото живеалиште на која живеат лицата кои имаат право на учество во Програмата;
· Кредит, значи секој одобрен и исплатен кредит во износ повисок од 6.000,00 денари, согласно склучен договор за кредит;
· ОУ, значат овие општи услови кои ги регулираат општите правила и услови под кои М КЕШ ќе ја спроведува Програмата „Донеси пријател“ („Програмата“);
· Препорачател, значи секое кредитоспособно физичко лице со постојано место на живеење на териорија на Република Северна Македонија кое што има веќе претходно затворен кредит или активен кредит за кој не доцни со вршење на уплата согласно амортизациониот план повеќе од 60 дена, а кое ги препорачало услугите на М КЕШ на своите познаници со кои нема иста адреса на живеење;
· Препорачано лице, значи секое кредитноспособно физичко лице со постојано место на живеење на територија на Република Северна Македонија кое што по препорака на Препорачателот со кој нема иста адреса на живеење ќе склучи договор за кредит со М КЕШ.

III. Услови на програмата 

1. Програмата ќе се применува почнувајќи од 01.05.2022 година и ќе трае се до донесување на одлука од страна на М КЕШ за нејзин престанок. Во Програмата право на учество имаат сите 3 продажни канали на М КЕШ и тоа преку една од продавниците за пари на М КЕШ или преку мобилните кредитни консултанти и преку телефон или веб страната на М КЕШ. 

2. За секое ново Препорачано лице кое ќе склучи договор за кредит со М КЕШ за износ поголем од 6.000,00 денари, согласно овие ОУ, Препорачателот има право на парична награда во нето износ од 1.000,00 денари, кој ќе биде исплатен на трансакциската сметка на Препорачателот со уредна исплата на име персонален данок, доколку се исполнети следните услови:

· Препорачателот и Препорачаниот клиент не смеат да имаат иста адреса на живеење;
· Доколку Препорачателот има активен кредит да не доцни со вршење на уплата согласно амортизациониот план повеќе од 60 дена;
· Оваа Програма не се применува на ПРОМО кредитите;
· Одобрениот кредит на Препорачаното лице согласно апликацијата да биде за кредити со износ над 6.000,00 денари;
· Препорачаното лице мора да биде нов клиент односно да нема веќе одобрен кредит од М КЕШ.

3. Начин на учество во Програмата

3.1. За да има право на учество во Програмата, Препорачателот треба да ги прифати овие ОУ;
3.2. За да има право на учество во Програмата, Препорачаното лице треба да ги прифати овие ОУ;
3.3. Препорачаното лице треба да го наведе името и презимето на Препорачателот во текот на разговорот со вработен во М КЕШ со цел собирање на неговите податоци;

4. Начин на добивање на наградата

4.1. Во случај на исполнување на условите согласно оваа Програма, Препорачателот се стекнува со право на парична награда.

5. Права и ограничувања 

5.1. Препорачателот кој има активен кредит и доцни со вршење на уплата согласно амортизациониот план повеќе од 60 дена нема право на учество во Програмата;
5.2. Бројот на Препорачани лица кои имаат право да аплицираат со името и презимето на Препорачателот е неограничен;
5.3. Препорачаното лице нема право да учествува во Програмата со повеќе од еден Препорачател;
5.4. Препорачателот нема право на награда доколку Препорачаното лице не се регистрирало како такво користејќи ги името и презимето на Препорачателот;

6. Користење на Програмата во продавниците за пари или преку мобилните кредитни консултанти на М КЕШ

6.1. Препорачателот со Препорачаното лице кое не е постоечки клиент на М КЕШ треба да дојде во една од продавниците за пари на М КЕШ;
6.2. Препорачаното лице да аплицира за кредит;
6.3. На Препорачаното лице треба да му биде одобрен кредит;
6.4. Препорачателот се стекнува со право на награда.

7. Користење на Програмата преку телефон или веб страната на М КЕШ

7.1. Препорачателот треба да креира профил на М КЕШ;
7.2. Препорачателот треба да го сподели својот уникатен линк на Препорачаното лице;
7.3. Препорачаното лице преку уникатниот линк споделен од страна на Препорачателот треба да креира профил на М КЕШ и да аплицира за кредит;
7.4. На Препорачаното лице треба да му биде одобрен кредит;
7.5. Препорачателот се стекнува со право на награда.



8. Интерна политика за Програмата – E check за двата канали

При пополнување на апликацијата, во полето „За фирмата научих от“ се бира полето „Ваш клиент“, во стоиност се внесува ЕМБГ на Препорачателот, а во полето белешка се внесува име и презиме;

Доколку апликацијата е одобрена и условите за Програмата се исполнети, Препорачателот ќе биде известен по пат на СМС порака за тоа дека е добитник на награда во износ од 1.000,00 денари која ќе биде исплатена следната недела од одобрувањето на кредитот на Препорачаното лице.

По извршената исплата, се пополнува признаница и во полето „Причина за плаќање: исплата на кредит по договор број“ се запишува Донеси пријател.

Последен чекор е запишување на КИДот на одобрениот кредит во полето „Бележки“, се внесува износ од 1.000,00 денари  запис  исход.

9. Внатрешен процес за Програмата

При правење на апликација од страна на Кредитен консултант односно Агент во контакт центарот на М КЕШ, во полето „Научив од“ се внесуваат име, презиме и ЕМБГ на Препорачателот.

Извештајот ќе се прави еднаш дневно (наутро) од страна на Маркетинг одделот на М КЕШ, во кој ќе се генерира име на нов клиент и ЕМБГ.

По извршената проерка од страна на Маркетинг одделот на М КЕШ за исполнетост на условите од Препорачателот за да добие награда во износ од 1.000,00 денари, извештајот се праќа кон Контакт центарот на М КЕШ со цел спроведување на анкета на новите клиенти преку Програмата со цел потврдување на Препорачателот.

Доколку сите услови се исполнети, Маркетинг одделот на М КЕШ праќа извештај кон одделот за финансии на М КЕШ за исплата на Препорачателите на трансакциската сметка за онлајн апликации, односно до соодветната продавница за пари на М КЕШ со податок за кој Препорачател треба да биде исплатен со користење на финансова операција „Дополнителен касов расход“.

Маркетинг одделот на М КЕШ праќа СМС пораки за исплата на Препорачател односно информација до секој нов клиент за тоа дека може да си донесе пријател и да заработи 1.000,00 денари.

10. Прекин на Програмата

Програмата може да биде прекината без донесена одлука согласно овие ОУ, во некој од следните случаи:
· Поради појава на виша сила која што би го спречила М КЕШ да го продолжи спроведувањето на Програмата;
· Поради забрана од надлежен орган за спроведување на Програмата;
· Во други случаи утврдени со закон.

При престанок на Програмата, М КЕШ нема да сноси никаква одговорност и нема да има обврска да врши исплати кон Препорачател.

IV. Лични податоци

Оваа Програма се спроведува во согласност со одредбите на Законот за заштита на личните податоци. 

Во согласност со овие ОУ, Препорачателот, а со поднесување на барањето и Препорачаното лице, се согласуваат нивните лични податоци да бидат обработени од страна на М КЕШ за целите на директен маркетинг како и да се користат за статистички истражувања и анализи, и истите ќе се чуваат во базите на податоци со кои располага М КЕШ, во согласност со одредбите на Законот за заштита на личните податоци. 

V. Завршни одредби

Oвие ОУ ќе бидат јавно објавени и достапни на веб страната на М КЕШ за целиот период на времетраење на Програмата.

М КЕШ го задржува правото по потреба да ги менува и дополнува овие ОУ при што за извршената промена има обврска јавно да објави, и истите ќе се применуваат од објавата на веб страната на М КЕШ.

Измените и дополнувањата на овие ОУ како и прекин на Програмата не влијае на правото на Препорачателот и Препорачаното лице да ја добијат наградата која што ја добиле до прекинот на Програмата.

За се што не е уредено со овие ОУ ќе се применуваат одредбите на соодветните законски прописи.

Во случај некоја од одредбите од овие ОУ да биде прогласена на неважечка или ништовна, истата ќе биде соодветно променета, додека останатите одредби си остануваат во сила.


